Тема: Казлар – аккошлар.
Максат: 1) укучыларга очып баручы казны  ясарга өйрәтү;

               2) бәйләнешле сөйләм телен , логик фикерләүне, 

                   иҗади сәләтне үстерү;

               3)пумала белән дөрес буяу алымнарын ныгыту;

               4)  игътибарлылыкны, күзәтүчәнлекне үстерү, ты-
                    рышлык, кошларга сакчыл караш,матурлыкка 
                     омтылыш, бер-берләренә булышуны тәрбияләү.

Материал:  альбом, пумала, карандаш, буяу, су савыты.

Җиһазлау: үрнәк эш, рәсемнәр, эш барышын күрсәткеч рә-

                   семнәр, ребус, магнитофон, компьютер.

Дәрес барышы.
1. Оештыру моменты.

    – Хәерле көн укучылар! Кәефләрегез ничек? (Кояшлы

көн кебек).

   – Бик яхшы.Кояшлы көнне , без ,бер-беребезгә карап елмаеп, тагын да балкытып җибәрик, һәм бу күтәренке күңел дәрес ахырына кадәр дәвам итсен.

   Барыгыз да эш урыннарыгызны тикшереп чыгыгыз. Дәрескә кирәкле әйберләрне барлагыз, барысы да әзерме?

2. Кабатлау.

– Сез әкиятләр яратасызмы?

– Нинди әкиятләр укыганыгыз бар?

Әкиятләрне чынлап яратасыз микән? Хәзер тикшереп карыйк.

– Бүген мин сезне әкиятләр дөньясына алып керәм.(Күзләрне йомып, музыканы тыңлап “серле ишек” аша әкият иленә керәләр).

Әкиятләр, әкиятләр

Тылсымлы һәм кызыклы.

Хыял дөньясына чума

Сине сөйгән укучы.

                          (Күзләрне ачу).

Борын-борын заманда, 

Бүре сарык көткәндә,
Тычкан олау чапканда, 

Куян камыр басканда,

    Идел чыккан балактан,

    Әкият чыккан калактан

    Мин сөйлим, син тыңла, 

    Сүзне башлыйм ерактан

    Карап тор да уйлап әйт

    Бу кайсы әкияттән?

  а) Магнитофон язмасында өзекләр тыңлау, кайсы әкияттән   икәнен ачыклау.

б) Рәсемнәр буенча тану.

в)  Компьютердан  әкият рәсемнәре күрсәтү.( “Төлке белән Торна”,  “Чукмар белән Тукмар”,  “Төлке,Куян, Әтәч”,  “Аю белән Бабай”).

3. Яңа материал өстендә эш.

а) Ребус чишү.( Казлар-аккошлар).

Класстан тыш уку дәресендә ,без, бу әкиятне укыган идек. Хәзер шул әкиятне искә төшереп үтик.

б) Әкият геройларын атагыз.

 в) Әсәрне анализлау.

– Малай белән нәрсә була?
– Кыз беренче нәрсә белән очраша?

– Аннан соң юлында нәрсә очрый? Һ. б. (Укучылар әкиятне сөйли баралар, өзеккә кагылышлы рәсемне тактага беркетәләр). 
Мин сезгә бер табышмак әйтәм. Табышмакның җавабын тапсагыз, дәрестә нәрсә эшләячәгебез ачыкланыр.

г) Табышмак әйтү

                    Суда йөзә, күктә оча, җирдә йөри,

                     Ит белән сыйлый, Ул нәрсә?

                                                                        (Каз).

Күктә очучы казны ясарбыз.Бу кош гүзәл кошларның берсе. Каз – су кошы. Суда бик яхшы йөзә. Пар-пар булып яшиләр.
  Ә хәзер игътибар белән тактага карыйк. Эш барышын аңлатам.

1. Ике овал сызабыз: берсе – зур, икенчесе – кечкенә.

2. Баш белән гәүдәне тоташтырабыз.

3. Канатлар ясала.

4. Томшык, койрык һәм күзләр ясала.

5. Казны буйыйбыз.

4. Физкультминут.(Музыка астында).
                    Казлар очалар, очалар

                     Очалар да утыралар

                     Утыралар, утыралар да

                     Тагын очып китәләр

                     Очалар, очалар да

                     Парталарга ипләп кенә утыралар.
5.Ныгыту.
       а) Эш барышын поездларга урнаштыру.Уен уйнау.

6. Мөстәкыйль эш. (Талгын гына музыка уйный).

7.Физкультминут.
                   Ясыйм казны, ясыйм казны

                   Бик ардылар минем күзләр.

                   Йомам күзем ял итсен

                   Ачам күзем күп күрсен.

                   Тагын йомам һәм ачам

                   Бер йомам да бер ачам.

                   Күзләр хәрәкәте белән

                   Төрле оваллар сызам.

8. Казны буяу.
9. Казлар турында шигырьләр, әкиятләр сөйләү.
(Өстәмә эш).

                          Арыш кыры белән тургай

                           Аерылмас дус бугай.

                           Башаклар җырга кушыла,

                           Сайрап җибәрсә тургай.

Калын урманда 

Гел кичкә каршы

Ишетелә моңлы

Бер кошның тавышы

Кәккүк, кәккүк

Кәккүк, кәккүк.

                         Тимәгез кошларга, сайрасын

                         Бетерсен зарарлы кортларны.

                         Яз көне оялар ясагыз

                         Саклагыз канатлы дусларны! 

– Әйе, чынлап та кошлар безнең канатлы дусларыбыз.

Алар бик күп зарарлы бөҗәкләрне чүпләп, файда китерәләр, матур итеп сайраулары белән  табигатькә ямь өстенә ямь өстиләр. Шуңа күрә аларны сакларга кирәк!

Бүгенге дәрестә сезнең алган белемнәрегез күңелләрегездә табигатькә, кеше тормышына карата мәрхәмәт, горурлык хисе уятсын! Бер-берегезгә дә шәфкатьле, ярдәмчел булып үсегез!
 – Укучылар, казлар- аккошлар томшыкларына, канатларына тагып, хәрефләр алып килгән.Ул шаян хәрефләрне, сүзләр килеп чыгарлык итеп, урыннарына куярга кирәк
р  ы  ш    т ы  т ы г ы з        л о д   м о  ц ы       т ә м  х ә р  

     тырыштыгыз                      молодцы                 рәхмәт
10. Йомгаклау.
  Дәрестә барыгыз да актив катнаштыгыз. Табигатьне, кошларны яратуыгызны  дәлилләп, эшегезне әйбәт баш-кардыгыз. Рәхмәт сезгә!

   Һәр укучыга билгеләр куела, эшләреннән күргәзмә оештырыла.          
